
ZAKON 
O PRENOSU I RJEŠAVANjU NERIJEŠENIH ZAHTJEVA ZA VRAĆANjE U POSJED STANA NA KOJEM POSTOJI STANARSKO 

PRAVO ILI NEKRETNINE U VLASNIŠTVU KOJI SU PODNESENI KOMISIJI ZA IMOVINSKE ZAHTJEVE RASELjENIH LIC? I 

IZBJEGLICA  

 
Član 1. 

Ovim zakonom reguliše se prenos i rješavanje zahtjeva za vraćanje u posjed stana na kojem postoji stanarsko pravo i zahtjeva za vraćanje u 

posjed nekretnine u vlasništvu koji su podneseni Komisiji za imovinske zahtjeve raseljenih lica i izbjeglica (u daljem tekstu: Komisija). 

 
Član 2. 

Zahtjeve iz člana 1. ovog zakona Komisija prenosi opštinskoj, odnosno gradskoj službi za upravu nadležnoj za stambene poslove odnosno 
imovinsko-pravne poslove, ako zakonom kantona nije drugačije određeno (u daljem tekstu: nadležni organ ). 

Član 3. 

Zahtjevi iz člana 1. ovog zakona rješavaju se uporedo sa zahtjevima podnesenim nadležnom organu u skladu sa Zakonom o prestanku primjene 
Zakona o napuštenim stanovima ( «Službene novine Federacije BiH», br. 11/98, 38/98, 12/99, 18/99, 43/99 i 56/01) odnosno Zakonom o 
prestanku primjene Zakona o privremeno napuštenim nekretninama u svojini građana («Službene novine Federacije BiH», br. 11/98, 29/98, 
27/99, 43/99, 37/01 i 56/01 ). 

Po prijemu zahtjeva iz člana 1. ovog zakona nadležni organ rješava zahtjeve prema hronološkom redu po kojem su primljeni od strane Komisije. 

Krajnji rok za rješavanje zahtjeva iz člana 1. ovog zakona je 31.12.2004. godine.  

Član 4. 

Zahtjev za vraćanje u posjed stana smatra se podnesenim u roku ukoliko je podnesen u skladu sa odredbom člana 5. Zakona o oprestanku 

primjene Zakona o napuštenim stanovima i to:  



 
- do 04.07.1999. godine za stanove koji su proglašeni napuštenim; 
- do 04.10.2003. godine za stanove iz člana 2. stav 5. i člana 18 b. stav 1.  
Zakona o prestanku primjene Zakona o napuštenim stanovima i člana 83 a. stav 4. Zakona o preuzimanju Zakona o stambenim odnosima;  

odnosno ukoliko je podnesen u skladu sa Pravilnikom Komisije i to: 
- do 02.09.1999. godine za stanove koji su proglašeni napuštenim; 
- do 03.12.1999. godine za stanove iz alineje 2. ovog člana. 

Izuzetno, zahtjev za vraćanje u posjed stana u opštini Drvar smatra se podnesenim u roku ukoliko je podnesen:  
- do 09.10.2000. godine nadležnom opštinskom organu ili 
- do 08.12.2000. godine Komisiji. 

 
Član 5. 

Ovaj zakon stupa na snagu osmog dana od dana objavljivanja u «Službenim novinama Federacije BiH».  

